
   
 

15. januar 2024 

 

Inatsisartut ingerlatsinermut maleruagassaasa § 37 imm. 1 tunngavigalugu Naalakkersuisunut ukuninnga 
apeqquteqaateqarpunga: 
 
Naalakkersuisunut apeqquteqaatit: 

 

1. KNR-mi tusagassiortut kalaallisut oqaaseqartunik amigaateqarneq anigorniarlugu sinaakkutit 

ikiorsiissutaasinaasut suut Naalakkersuisut suliniutigissallugit aallarnisarpaat? 

 

2. KNR pillugu suligasuartussatut eqimattat maannakkumut qassit pilersinneqarsimappat? 

a. Suligasuartussatut eqimattat taakku suut sammisatut suliarivaat? 

b. Suligasuartussatut eqimattat innersuussutiminnik saqqummiussaqarnissaat qaqugu 

naatsorsuutigisinnaavarput? 

 

3. Nalakkersuisut suliamut tunngasunik paasissutissanik allanik paasissutissiisinnaappat?  

(Inatsisartunut ilaasortaq Nivi Olsen, Demokraatit) 

 

Tunngavilersuut 

KNR tusagassiortut kalaallisut oqaluttunik amigaateqarneq pillugu nutaarsiassiisarnerminni 

unikaallatsitseqanerat Demokraatiniit ajornartorsiutitut angisuutut isigaarput. 

 

Sammisaq unaqqissaaq UPA 2023-mi qaqippara1. Matumani ajornartorsiut ernumanartumiittoq tamanit 

isumaqataaffigineqarpoq. Taamaattorli Naalakkersuisuniit ajornartorsiummut annikitsuinnarmik avammut 

nalunaaruteqarfigineqarnikuuvoq, taamaattumillu sammisamut pingaarutilimmut Naalakkersuisut UPA 

2023-miilli sunik suliaqarsimanersut paasissallugu soqutigaara. 

 

Naqissusersinnaavarali KNR-mi kalaallisut oqaluttunik tusagassiortussaaleqineq suli annertuumik 

ajornartorsiutigineqartoq. Maannakkumut Naalakkersuisut ajornartorsiummut soqutiginninnerat 

annertunerungaartariaqaraluarpoq. 

 

Apeqqutit ullut qulit suliffiusut iluanni akineqareersimanissaat kissaatigaara. 

